
zelatan 
Sozialismoari bai 

Mosku-tik datozen berriek ez dute 
zalanza izpirik uzten: komunismo ofi-
zialaren kontrako olatua gero eta indar-
tsuagoa da; eta Gorbatxov bera gaindi-
tuta gertatzeko zorian dago hamaika al-
detatik. 

Lehenengo erantzuna hau da mutur 
batean: «la reacción no descansa. La 
CIA se está saliendo con la suya. Gor-
bachov es un blando, y responsable de 
lo que está pasando»... Bestela esanda, 
han ez zen ezer larririk gertatzen. 

Esan beharrik ez dago: ni ez nago 
horretan, eta ez naiz sekula egon. Stali-
nismoa deskalabro hutsa izan da. Hau 
ez bada sinesten, ezin azal daiteke 
Ekialdeko fenomenoa. Nik ez dut lo-
tsarik, behin eta berriz errepikatzeko, 
marxismo-leninismo ofizialak kalte 
neurrigabeak ekarri dizkiela sozialis-
moari eta ezkerrari. 

Bigarren erantzuna, beste mutu-
rrean: «Esto es el fin de la izquierda, el 
fin del socialismo, el triunfo definitivo 
de la derecha y del capitalismo». 

Esan beharrik ez dago: ez nago 
inolaz ere horretan. Eta ez naiz sekula 
egon. Ekialdeko gertakariek eredu sasi-
sozialista horren porrota erakusten 
dute. Marxismo-leninismo elizkoia, 
stalinismoa, goitik behera antolatutako 
kasema sasi-ezkertarra, goitik behera 
agindutako plangintza burokratikoa, 
nazio-arazoa burgesiarekin jaio eta 
hilko zen teoria, eta abar, eta abar, po-
rroskatu eta funditu egin dira. Eta ongi 
hilak dira. Bazen garaia! 

Baina soluzioa «oihaneko legea» dela 
pentsatzea, gizadiaren zoriona multina-
zionalek ekarriko dutela sinestea, gi-
zartea aldatzeko projekturik ez egotea 
gauza ona dela, inperialismoaren des-
masiak eta nazio-zapalketak konpondu 
gabe utzi nahi izatea, normala dela 
pentsatzea; eta, hitz batez, Reagan, 
Franco eta Mss. Thatcher-ek arrazoin 
zutela pentsatzea... hori bai zoritxarra! 

Pluralismoan, nazioen berdintasu-
nean, giza-merkatuan funtsatutako eko-
nomian, askatasun politikoan, hortxe 
behar da bilatu eta aurkitu. 

Zaila? Jakina! Aurrera egitea beti 
izan da zaila. TXILLARDEGI 




